  «БҰЛАҚ КӨРСЕҢ КӨЗІН АШ» АЙДАРЫНДА 5 «б» сынып оқушылары шығармашылығы
Күзгі  табиғат.


Жаз мезгілі кетіп, күз басталды. Күн салқындады. Түн ұзарып, күн қысқарды. Күн бұлыңғырланып, аспанға қара бұлт шоғырланды. Жаңбыр сіркіреп жауып тұр. Ағаштардың жапырақтары сарғайып, қалықтап жерге түсіп бейне бір түсті кілемдей айналаға көрік беріп тұр. Алыстан керуен түзеген тырналардың қиқулаған дауысы естіледі. Көк жүзінде өрнек сызған  басқа да құстар жылы жаққа  бет бұрып, күздің келгенін есімізге қайта-қайта салғандай. Соны түсінген  диқандар да  егінді жинап, мол өнімге қарық болып, қуаныштары тасып жүр.  

Күз –береке, күз- мереке. Байлығы мен шашуын ала келетін  күзгі табиғат өте әдемі. Сондықтан да маған  күз мезгілі өте ұнайды.
Кенес АЙГЕРІМ, 5 «б» сынып оқушысы
Алтын күз

            Біздің мектепте»Алтын күз» мерекесі қызықты, мазмұнды өтті. Мереке барысында әртүрлі  сайыстар болды. «Алтын күз» мерекесінде 5-6 сыныптар да сайысқа түсті. Сайыстың шарты бойынша барлық сы
ныптың ханшайымдары әдемі көйлектерін киіп,  өз өнерлерін көрсетті. Біздің сыныптың барлық оқушылары «Алтын күз» мерекесіне қатысты. Олар өзінің өнерлерін көрсетті. Біреулері өлең, тақпақ айтты. Енді біреу
лері күзгі салат жасаса,екіншілері  біздің сыныппен істеген «Күз кереметі» аттты гүлшоғын қазылар алқасына тақпақ жырлармен жеткізді. Біздің сыныптың ханшайымы Дильнара болды.Ол сахнаға шығып өз өнерін  көрсетіп, мәнерлеп күз туралы өлең оқыды. Оны сыныптың өнерлі қыздары Салтанат, Гүлзада, Меруерт, Айбота  домбырада күй тарттып қолдау жасады. Айдана біз сыныппен істеген гүлшоғын,  ал Іннәл  күзгі са
латты  әділ қазылар алқасына өлең жолдарымен таныстырды. Ал Айгерім, Жәния, Лаура, Самал, Елнара «Қыз-қайың» атты сән үлгісін көпшілікке тарту етті. Сыныптың ұлдары гүлшоғын таныстыруда Айданаға қол
дау жасап,  мәнерлеп тақпақтарын айтты.
 «Алтын күз» мерекесі өте қызықты өтті. Біздің сынып  өзінің ұйымшылдығы мен белсенділігі арқасында І  орын иеленді. Біз сыныбымыздың осы жетістігімен мақтанғымыз келеді.  Осы сайыста сынып оқу

шыларының  түгелі шама-шарқы келгенше өз үлестерін қосуға тырысты. Осылайша біздер тағы бір рет өз өнерлерімізді сахна төрінде шыңдадық.
Меруерт КЕНЕСБАЕВА, 5 «б» сынып оқушысы.
         Әдептілік деген не? 
        Сонау ықылым заманнан бастап данагөй халқымыз  « Әдепті бала, арлы бала, әдепсіз бала, сорлы бала»   деп ұрпақтарын әдепті , ізетті , инабатты , үлкенді сыйлай білетін, қайырымды, мейірімді болуға үндеген. Халық санасына әдептілікті сіңіре білген, болашақ ұрпақтарын әрқашанда биязылыққа, әдепті болуға тәрбиелеген. Әдепті болу дегенді өзінді-өзін сыйлау деп түсінемін. Ең алдымне, өзіне әдеппен қарап басқан қадамынды ойлап өз ісіне есеп бере білсең, басқа адамдарда саған әдептілік танытары сөзсіз!

          Әр адамнын тұмысында бойына сіңірген әдептілік - жарқын болашаққа барар жол деп ойлаймын. Әдепті болу ең алдымен отбасынан басталып сені айналадағы қоршаған ортамен байланыстырады.           

  Дания МҰХАМЕТЖАНОВА, 5 «б» сынып оқушысы.
Балдырған
Біз балдырған баламыз

Шырқап әнге саламыз

Туған жердің төрінде

Нұр болып біздер жанамыз.

Уәлиханова Мерейлім УӘЛИХАНОВА, 
2 «Б» сынып оқушысы

Туған жер

Туған жерім,асқар тауым, бұлағым,

Шалқар көлім,жасыл орман ,құрағым.

Сағыныштан жан жүрегім елжіреп,

Көрікті ойдан жыр алқасын құрадым.

Көңіл тербеп,сезім қылын шертеді.

Қандай байлық бір өзіңе жетеді.

Жоғалтса да бар арманын бабалар,

Туған жерін сақтап,аманат етеді.

Талай жылдар жылжып өмір өтеді,

Қанша ұрпақ келіп,кетіп,өшеді.

Туған жерге деген сезім, сағыныш

Ән,жыр болып ғасырларға көшеді.

Туған жердің аспанында самғаймын,

Күндіз-түні бір өзіңді аңсаймын.

Жүрсем-дағы алыс елде, жырақта,

Туған жерді қызғыштайын қорғаймын.
Әкімбай ГАУХАР, 8 «в» сынып оқушысы

САЛАУАТТЫ ӨМІР – САЛТЫМЫЗ
Денсаулық күні
 
Қыркүйек айныңы 16-жұлдызында біздің мектеп оқушылары Усолка мөлтек ауданындағы табиғат аясына саяхатқа бардық. 5-11 сыныптар арасында ұйымдастырылған СӨССҚ бағдарламасы

негізіндегі бұл сапар оқушылар үшін өте пайдалы болды. Таза ауада тамақтанып, түрлі спорттық 

ойындарға қатысып, денсаулығымызды нығайттық. Дәстүрлі ұйымдастырылатын мектепішілік 

шара мазмұндылығымен оқушылардың есінде ерекше болып қалады деп ойлаймын. «Дені саудың-
жаны сау» деп дана халқымыз тегін айтпаған болар.      
Алтай ЖЕТПІСОВ, 5 «б» сынып оқушысы
РЕДАКЦИЯ ТАПСЫРМАСЫ
ОҚУШЫЛАРДЫҢ  есіне саламыз: Редакция алқасы тарапынан берілген  тапсырмалар мен сөзжұмбақтарды ең бірінші шешкен оқушылар «Үкілі үміт» газетінің марапаттауына ие болады. Жауаптарыңызды мектеп мұражайында орналасқан шығармашылық орталыққа бірінші болып тапсыруға әрекет жасап, жеңімпаз атансаңыз, СІЗДІ керемет сыйлықтар күтіп тұр.
АНАГРАММА                    

Егер «С» -дан бастасаң-
Сұйық мөлдіреген. 
Егер «Т»-дан бастасаң-

Маңдайшада желбіреген.


(...у-...у)

Егер « Қ»-дан бастасаң-

Ағза мүшесі

Егер «Б»-дан бастасаң-

Суын ішесің

(...ұлақ-...ұлақ)

Егер «Б»-дан бастасаң-

Орман ішін кезген

Егер «Қ»-дан бастасаң-

Қорықта үркіп безген

(...ұлан-...ұлан)

Арман ТОҚТАМЫСОВ, 2 «А» сынып оқушысы

Сөзжұмбақ «ҚОҢЫРАУ»                                                            

1. Мемлекеттің атауы 

2. Қазақстанның облысы

3. Ағаштың түрі

4. Ең кіші аң

5. Ұрпақ  (атауы) жалғасы

6. Мұсылман мейрамы

7.Қиіз үй бөлігі

Ахметкемел Құрметұлы, 2 «б» сынып оқушысы.

Сөзжұмбақ «ГҮЛ»
1. Қағаз қарбыз бетіне, жердің жүзі сыйып тұр.

2. Күндіз соқыр не деген? Түнде қандай көреген?!

3. Жұпар иісі еседі, жайнап бақта өседі.

Көркемтай Асылғазы, 2 «б» сынып оқушысы                                     
ТІЛІМІЗ ҰШТАЙЫҚ!!!

 Әзіл аралас сұрақтар  

1.Сиырдың сүті қай жерінде?

2.Адамның  қай мүшесі қорқақ, қай мүшесі батыр?

3.Тауық түс көре ме екен?

4.Түкіріктен  көл  құрала  ма? 
5.Қыз - ненің көркі?

6.Гүл -  ненің көркі?

7.Қандай бас аяқтың соры?

8.Қайтсең тегін ішесің?

9.Қорыққанға не көрінеді?

10.Ананың сүті мен баланың  тілі бірдей ұқсас дейді.

Сонда қалай?
Салтанат Жарлығасинова, газет тілшісі.
Қандай? Қалай?Қайтіп?                                               

1) Кейбір балалар үлкен адаммен сөйлескенде дөрекі, тік сөйлейді.Әдеппен сөйлеуді білмейді. Ондай баланың сөзі қандай?

 2) Сабақ сұрағанда кейбір оқушылар айтайын деген ойын толық  айтып  аяқтамай, сөзінің басын айтып, аяғын қайтеді? 

3) Бір сөзге келмей жылап қоя беретін ерке, шолжың балалар да болады.Оны қалай дейді?

4) Оқуға да, жұмысқа да пысық болмай, бос, болбыр болса, оны қалай дейді?

5) Жолдастарының да,басқаның да айтқан ақыл-кеңестерін, мақұлдамай өзінше жүретін болса, оны қалай дейді?

6) Ешкімді аямайтын, аяушылық  дегенді білмейтін болса ше?

7) Еңбек етпей, ұрлық бұзықтық жолымен мал тауып, күн көруді ойлайтын оңбағандарды қалай дейді?

Керекті сөздер: шыбық тимес шыңқ етер,сөзінің аяғын жеп қояды, оңай олжа табу, арам тамақ , сөзі түйеден түскендей, қоян жүрек, бос белбеу, адамға жаны ашымайды адамгершіліктен жұрдай, ешкіммен санаспайды, бетімен кеткен. 
Гүлзада Жангирова, газет тілшісі.

